
ИМАНДЫЛЫҚ ИІРІМІЕРТЕҢ – ҰЛТТЫҚ ВАЛЮТА КҮНІ

ЗАҢДЫЛЫҚ ПЕН 
ҚҰҚЫҚТЫҚ ТӘРТІП

Кеше Мемлекет басшысы Қасым-Жомарт 
Тоқаев Бас прокурор Берік Асыловты 

қабылдады.
Президентке еліміздегі заңдылық пен 
құқықтық тәртіптің жай-күйі, сондай-ақ 

қадағалаушы органның  қызметіндегі басым 
бағыттар жөнінде мәлімет берілді.

Берік Асылов заңсыз иемденілген активтерді 
қайтару үшін қабылданып жатқан шаралар және 
осы мақсатта жаңадан құрылған Комитеттің 
қызметі туралы баяндады. 

Сонымен қатар Қасым-Жомарт Тоқаевқа 
үш буынды модель аясында кәсіпкерлерді 
қылмыстық қудалау 3 есе қысқарғаны (614-тен 
204-ке дейін) жөнінде мәлімет берілді. Жалпы 
еліміз бойынша 1041 тұлғаның негізсіз қыл-
мыстық қудалауға тартылуына жол берілген жоқ. 
Конституциялық құқық бұзушылықтар саны 29 
пайызға қысқарды (310-нан 222-ге дейін).  

Бұдан бөлек, Президентке азаптауға қарсы 
іс-қимыл шаралары жөнінде баяндалды. 

Сондай-ақ Бас прокурор қоғамда резо-
нанс тудырған қылмыстардың тергелу барысы 
жөнінде есеп берді.

Кездесу соңында Қасым-Жомарт Тоқаев 
еліміздің тыныс-тіршілігіне қатысты барлық 
салада заңның сақталуын қамтамасыз ету ісін 
күшейту қажет екеніне назар аударды.

АҚША-КРЕДИТ
САЯСАТЫ

Кеше сондай-ақ Мемлекет басшысы Ұлттық 
банк төрағасы Тимур Сүлейменовті қабылдады.

Президентке Ұлттық банктің биылғы қаңтар-
қазан айларында жүзеге асырған ақша-кредит 
саясатының нәтижелері жөнінде  есеп берілді. 
Қазақстан экономикасының жағдайы, инфля-
цияны төмендету шаралары, сондай-ақ ал-
тын-валюта қорының, БЖЗҚ мен Ұлттық қор 
активтерінің жай-күйі туралы баяндалды.

Сонымен қатар  цифрлық теңгені іске қосуға 
дайындық барысы және цифрлық қаржылық 
инфрақұрылымды дамыту жоспары жайында 
мәлімет берілді.

Кездесу соңында Қасым-Жомарт Тоқаев 
ақша-кредит саясатын тиімді жүзеге асыруға 
бағытталған бірқатар міндет жүктеді.

10 АЙДЫҢ АУҚЫМЫ
Президент Ұлттық экономика министрі Әлібек 

Қуантыровты да қабылдады.

Мемлекет басшысына еліміздің биылғы 10 
айдағы әлеуметтік-экономикалық дамуының 
алдын ала нәтижелері туралы есеп берілді.

2023 жылдың қорытындысы бойынша жал-
пы ішкі өнімнің өсімі 5 пайыз көлемінде бо-
лады деген болжам жасалып отыр. Бірінші 
жартыжылдықта шетелден тартылған тікелей 
инвестиция көлемі 13,3 миллиард долларға жет-
кен. Жылдық инфляция 2 есе, яғни 10,8 пайызға 
дейін (ақпан айында 21,3 пайыз) төмендеді.

Министрдің айтуынша, жалпы ішкі өнімдегі 
шағын және орта бизнестің үлесі 36,4 пайызға 
жеткен. Бұл – рекордтық көрсеткіш. 

Сондай-ақ Мемлекет басшысына бизнесті 
тексеру ісін 2 есе азайту үшін кәсіпкерлік сала-
сына жаңа реттеу саясаты енгізілетіні туралы 
мәлімет берілді. 

Жаңа Бюджет және Салық кодекстерінің 
әзірлену барысы, инвестициялық саясат, мем-
лекеттік-жекешелік әріптестікті дамыту, «Та-
рифті инвестицияға айырбастау» бағдар лама-
сының жүзеге асырылуы жөнінде де баяндалды. 

Бұл ретте «Ауыл – ел бесігі» бағдарламасы 
іске қосылғалы бері республикалық бюджеттен 
қаржыландыру көлемі 7 есе артып, биыл 771 
ауылда 1,8 мың жобаны орындау жоспарланып 
отыр.

Кездесу соңында Қасым-Жомарт Тоқаев са-
палы және орнықты экономикалық өсімді қам-
тамасыз ету, сондай-ақ реформаларды тиімді 
жүргізу жұмыстарын жалғастыруды тапсырды.

ЕҢБЕК 
ЕТКЕНДІ
ЕЛ 
СЫЙЛАЙДЫ
Оның кіріспе сөзінде: «Қазіргі таңда 

тұрғындардың, әсіресе жастардың арасын-
да исламға деген қызығушылық артуда. Бұл – 
қуантарлық жайт. Алайда, кейбір мұсылмандар 
бір ісін ұқыптылықпен атқарса, екіншісіне 
немқұрайлық танытуда. Шынайы мұсылманның 
өмірі мен мінез-құлқы үйлесімге толы, 
имандылыққа, адамгершіліктің биік шыңына 
негізделеді. Қоғамымызда соған себеп бола-
тын әрі дұрыс жолмен жүруге бағыт-бағдар 
беретін, шынайы мүміннің келбетін бейнелейтін 
көптеген сипаттар бар. Атап айтатын болсақ, 
шынайы мұсылман – дін талаптарына бекем, 
жүрегі таза, рухани асқақ, биік тұлға» делінген.

Тұлға қалыптасуы үшін ең бірінші жүрегіндегі 
сенімі дұрыс болуы керек. Дұрыс сенім ғана адам 
баласын түрлі адасушылықтан, теріс ағымдарға 
еріп кетуден сақтап, өміріне қорған болады. Со-
нымен бірге пайдалы білім иесі болуы қажет. 
Не нәрсеге де жетелейтін, жетістікке жеткізетін 
– білім мен ғылым ғана. «Білім алу, талап ету 
– әрбір мұсылманға парыз» делінген хадисте. 
Бұл жердегі білім тек шариғи ілім алу ғана емес. 
Дүниенің де, ақыреттің де ілімін қатар ұстаған 
адам ғана ұтылмайды. Өзгеден оқ бойы озық 
тұруға жол ашатын байлық – ілім-білімге де-
ген шексіз құштарлық қана. Білімді адам сан 
мыңдаған белесті бағындырады, асулардан аса-
ды. Пайдалы білім адал нан табуға жетелейді. 
Әлемнің озық ойлыларымен терезесі тең тұрады. 

ПАЙДАЛЫ АЗАМАТ БОЛУ – 
ДІНІМІЗДІҢ ӘМІРІ
Сенімі дұрыс, терең білімге ие болған адам 

өзінің туып-өскен Отанын жақсы көреді. «Отан 
отбасыдан басаталады» деген сөз жай ай-
тылмаған. Отбасын қалай жақсы көрсе, Ота нын 
да дәл солай жақсы көріп, оның өсіп-өр кендеуіне 
білімімен, еңбекқорлығымен, адалдығымен 
қызмет етіп, өзінің сүйіспеншілігін көрсете 
білуге тиіс.

Қоғам сіз бен бізден құралады. Түбі айналып 
келіп, біз өмір сүріп жатқан кезеңнің жақсы-
жаманына титтей де үлесіміз тиіп, өзіндік 
таңбамыз қалады. Бүгінгі күн – әр адамның 
ертеңгі тарихы. Демек, иманды жан басқан ізі 
мен айтқан сөзінің жақсы болуына, жаман аты 
шықпауы үшін өзіне бақылау қойып отырады. 
Өйткені, пайдалы азамат болу – дініміздің әмірі. 

Айтыс – тарихы тым әріден бастау 
алатын ұлттық өнер бәйгесі. Онда ай-
тыскер ақындар қоғамдық маңызы бар 
тақырыптарға қозғау салып, көптің 
көкейіндегі күрделі ой-пікірлерді 
ашық айтуға тырысады. Сондықтан осы 
жолы да көпшілік Facebook әлеуметтік 
желісінде айтыс тақырыбын қызу 
талқылап, айтыскерлердің аяқалысын 
қалт жібермей, тіпті кімнің асығы 
алшы түсетініне де алдын ала болжам 
жасап отырды.

Айтыстың финалына сегіз ақын 
шықты. Олардың қатарында  Али-
на Айдаралы, Мұрадым Мейірланов, 
Төлеген Жаманов, Шұғайып Сезімхан, 
Мақсат Аханов, Жансая Мусина, 
Мейірбек Сұлтанхан, Аспанбек Шұға-
таев болды. Ал суперфиналда топ 
іші нен суырылып шыққан Мейірбек 
Сұлтанхан мен Мақсат Аханов жекпе-
жек айтыстың көрігін қыздырды. 

Негізгі тақырыпты арқау ете отырып, 
адами құндылық, ар-ождан тазалығы 
мен азаматтық ұстаным тұрғысында 
орнықты ойларын ортаға салды. 
Әлбетте, әдептен озбай, бір-бірін әзіл-
қалжыңмен қағытқан тұстары да сөз 
сайысының шырайын келтіргендей.

Айтыс қорытындысымен Қара ған-
ды облысының тумасы Мақсат Аханов 
«Алтын домбыра» иеленді. «Бұл айту-
лы жеңіс жуырда ғана Қарағанды аспа-
нын торлаған қара бұлтты ысырып, 
күннің көзі ашылғандай болды» десті 
көпшілік. Ал аламанда көптің ерек-
ше ықыласына кенелген жерлесіміз 
Мейірбек Сұлтанхан бірінші орын ие-
леніп, «Айтыстың ақтаңгері» атанды.  

Жастайынан айтыс додасына ат 
қосып, бүгінде өнер биігінен орын 
алған Мейірбек Сұлтанхан ойының 
тереңдігімен, сөзінің көркемдігімен 
және Сырдың мақамына салып, 

төгілте жырлайтын талантымен көпке 
танымал. Ол бұған дейін «Ақ сөйле!» 
қоғамдық бірлестігі ұйымдастырған 
«Оттан да ыстық Отаным» атты 
облыстық ақындар айтысында, 
Талдықорған қаласында өткен «Жыр 
алыбы – Жамбыл» атты республикалық 
жас ақындар айтысында, Астана 
қаласы күніне орай өткен дәстүрлі 
республикалық ақындар айтысында 
бас жүлдені жеңіп алса, Тәуелсіздік 
күніне арналған «Біздің ел осындай!» 
атты республикалық ақындар айты-
сында І орын иеленген.

Айта кетейік, «Алтын домбыраның» 
алғашқы иегері, жерлесіміз Мұхтар 
Ниязов, одан кейін де екі мәрте ай-
тыс аламанында топ жарып, аймақ 
абыройын аспандатқан еді. Бүгінде 
«Алтын домбыра» облыстық тарихи-
өлкетану музейінің «Мәдениет және 
өнер» залынан орын алған.

МЕЙІРБЕК 
СҰЛТАНХАН – 
«Айтыстың 
ақтаңгері»

ҚР Мәдениет және ақпарат минстрлігінің ұйымдастыруымен, 
AMANAT партиясының қолдауымен дәстүрлі «Алтын домбыра» 

республикалық айтысы өтті. Айтыстың тақырыбы «Еңбек –
ел ырысы» деп аталды. Дәлірек айтқанда, еңбек даңқын дәріптеп, 

ел әлеуетінің дамуына елеулі үлес қосып жүрген қарапайым 
жандардың қажырлы еңбегіне құрмет танытуға бағытталды. КӨЗҚАРАСТАР 

ҚАҚТЫҒЫСЫ
НЕМЕСЕ
ЖЕТПІС 
ЖЫЛДЫҚ ӨРТ

ЖЫРДАРИЯНЫҢ  
ЖЫЛЫ АҒЫСЫ

Ел экономикасының дамуы ту-
ралы сөз қозғағанда оның күре-
тамыры – қаржы жүйесін айналып 
өту мүмкін емес. Себебі, қар жы-
герлердің қатысуынсыз бірде-бір 
саланың толыққанды қыз метін 
көзге елестете алмаймыз. 

Тәуелсіздіктің алғашқы жыл-
дарындағы қиыншылықтар ұмы-
тыла қойған жоқ. Сол кезеңде бюд-
жеттің мүмкіндігі тым шектеулі 
болуына байланысты зейнетақы 
мен еңбекақыны төлеу мерзімі бір -
неше айға созылатын еді. Бюджет 
саласын дағы мемлекеттік ме  ке  -
ме  лер дің қа ражатын бір ор та   лық-
тан басқару қажеттілігі туын     да ған 
болатын. Жоспарлы эко  но  ми ка -
дан нарықтық қаты нас  тарға өту 
кезеңінде бюджет, жеке және 
нарықтың басқа салала ры  нан оқ-
шаулау мақсатында ал ғашында 
1992 жылы Ұлттық банк жа нынан 
мем лекеттік бюджет ке кас   салық 
қызмет көрсететін есеп-касса орта-
лықтарын ашу ұйым  дас тырылды. 
1993 жылдың қараша айында сол 
кезде айналымда жүрген кеңестік 
рубльден төл тең гемізді енгізгенде 
есеп-касса орта  лық тарындағы 
қызметкерлер уа қыт пен санаспай, 
күні-түні еңбек етті. 

ҚР Қаржы министрлігі бюджет-
тің жоспарлануын, кірістерінің 
есепке алынуын, шығыстары бо-
йынша төлем операцияларын бір 
орталықтан басқаруды қадағалап 
отыру үшін министрлік жанынан 
1994 жылы қазынашылықтың бас 
басқармасын, 1995 жылы аумақтық 
қазынашылық басқармаларын 
ашты. 

ЕЛ ҚАЗЫНАСЫН ТЕҢГЕРГЕН 
ТӨЛ ТЕҢГЕ

Елордамыз Астана төрінде 2015 
жылы Қазақстан мұсылмандары діни 

басқармасының имамдар форумы өтті. Сол 
форумда «Мұсылманның тұлғалық бейнесі» 

атты өте маңызды құжат қабылданды. Бұл 
жай құжат емес, аты айтып тұрғандай, әрбір 

мұсылман баласының қоғамда тұлғалық 
бейнесі қалыптасуы керек екенін 

айқындау болатын. Ертең – 
төл теңгеміздің 30 жыл ды-

ғы. Тәуелсіздік жылдары қол жеткізген 
жетіс тіктер – экономикадағы қарқынды істердің 

ең басты реттеушісі, алпауыт елдердің валюталары 
арасында төл теңгеміздің бәсекеге қабілетті болуының 

арқасы. Сол бәсекеге қабілеті арқасында еліміздегі әлеуметтік 
мәселелерді шешумен қатар экономиканың күретамырына қан 

болып тарап, даму бағдарламаларының да жүзеге асуына зор септігін 
тигізді. Облыс орталықтары жаңара түсіп, кезінде жабылып қалған 
облыстар қайта ашылды, Алматы, Шымкент сияқты мегаполистер 
дамып, облыстардан бөлініп шығып, дамыған дербес орталықтарға 
айналды. Сарыарқаның төрінен Астана құрылысы қарқынды жүріп, 

еліміздің ғана емес, әлемдік деңгейдегі өңірлік мәселелерге 
көңіл бөлетін, қақтығыстарда екі жақты татуластыруға 

арағайындық жасап, ортақ мәселелердің шешімін 
талқылайтын қолайлы, қауіпсіз алаңға 

айналды.

Фото: Ашық дереккөзден алынды

КӨШПЕЛІ КЕҢЕС
«Qosyl» жастар орталығы Тасбөгет 

кентіндегі С.Майқанова атындағы мәдениет 
үйінде елді мекен тұрғындарына мемлекеттік 

бағдарламаларды кеңінен насихаттайтын 
көшпелі кеңес беру жұмыстарын жүргізді.

Тұрғындарға қалалық «Мансап» орталығы, 
кәсіп керлік бөлімі, ауыл шаруашылығы бөлімі, 
«Отбасы» банкі және облыстық жастар денсаулы
ғы орталығының мамандары кеңес берді.

ЖЕКЕ ҚАБЫЛДАУ ӨТТІ
Аудан әкімі Серік Сермағамбетов 

тұрғындарды жеке мәселелері бойынша 
қабылдады. Азаматтар негізінен жұмысқа 

орналасу, тұрғын үй және денсаулық сақтау 
саласына қатысты мәселелермен жүгінді.

Қабылдауға келген әрбір тұрғынның мәселесін 
бақылауға алу аудан әкімінің жауапты орынба
сарларына жүктелді. Айта кетейік, қабылдауға 
egov порталы, еotinish бірыңғай базасы неме
се әкімдікке келіп, жазбаша арыз беру арқылы 
жазылуға болады.

БИОЛОГТАР 
ТӘЖІРИБЕ АЛМАСТЫ

Аудан ұстаздары арасында биология пәнін 
меңгертуде STEM технологиясын пайдалану 

арқылы білім сапасын көтеру тақырыбындағы 
семинар өтті. Шараға облыстық оқу орталығының 

әдіскері Ж.Сыздықова, аудандық білім бөлімінің 
мамандары қатысты.

Жиында биология пәнінің мұғалімдері озат 
тәжірибе алмасу жолдарын талқыға салды. Се
минар барысында 4 бөлімнен тұратын биокөрме, 
әдістемелік көрме, зертханалық жұмыс ұйым
дастырылды. 

ЖЫРШЫ-ЖЫРАУЛАР 
ФЕСТИВАЛІ

Сыр сүлейі Омар Шораяқұлының 145 
жылдығына арналған облыстық жыршы-

жыраулар фестивалі өтті. Онда мәдениет 
және спорт бөлімі басшысының міндетін 

атқарушы Нұрбол Мырзабаев қатысушыларға 
сәттілік тіледі. Ақынның ұрпақтары Сабытбек 

Жолмаханов, Серік Ыдырысов, Дәулет 
Тоқсанбаев лебіздерін білдірді.

Өнерпаздар жырау шығармаларын Сыр 
мақамдарымен нақышына келтіре орындады. 
Фестиваль соңында Қадыр жыраудың ұрпағы 
Тәшбай қария көпшілікке ақ батасын берді.

ҚҰҚЫҚ БҰЗУШЫЛЫҚ 
ПРОФИЛАКТИКАСЫ

Аудан әкімдігі жанындағы кәмелетке 
толмағандар және олардың құқықтарын қорғау 

жөніндегі комиссия тапсырмасына сәйкес 
аудан әкімінің орынбасары Ғани Сүлейменов, 

аудандық мәслихат депутаттары және жауапты 
сала басшылары адресті түрде түсіндірме 

жұмыстарын жүргізді.

Түнгі рейд барысында Жалағаш кенті бо
йынша тұрғын үйлерге, халық көп шоғырланатын 
орындар мен ойынсауық орталықтарында ны
сан иелеріне заң талаптары түсіндірілді.

ПОРТРЕТ КЕШІ
«Шаған» ауылдық модельді кітапханасында 

жазушы, драматург, ҚР Мемлекеттік сыйлығының 
лауреаты Оралхан Бөкейдің туғанына 80 жыл 

толуына орай «Алтайдың асқақ жыршысы» атты 
портрет кеші өтті.

Кітапхана оқырмандары қатысқан шара
да жазушының өмірі мен шығармашылығы та
ныстырылды. «Шығыстан жарқырап шыққан 
жұлдыз» атты кітап көрмесі ұйымдастырылды.

2400 КӨШЕТ 
ОТЫРҒЫЗЫЛДЫ

Аудан әкімдігінің бастамасымен кент, 
ауылдық округтер, елді мекендердің барлығы 

ағаш отырғызуға қатысып, 2400 дана күзгі 
көшет отырғызылды.

Аудан көлеміндегі шараға барлық мекеме 
қызметкерлері атсалысып, бөлінген аумақтарда 
тазалық жұмыстарын қарқынды жүргізуде. Шара 
санитарлық жағдайды жақсартуға бағытталған.

ҰСТАЗ АТЫНДАҒЫ
СЫНЫП АШЫЛДЫ

Аудан орталығындағы С.Сапарбеков 
атындағы №125 орта мектепте ұлағатты ұстаз, 
Қазақ КСР Оқу ісінің үздігі, «Күміс алқа» иегері, 

ауданның Құрметті азаматы, қаламгер, ақын 
Хадиша Баязитова атындағы сынып ашылды.

Сыныптың лентасын қиюға ел ағалары 
Ибрагим Әбибуллаев, Нажмадин Мұсабаев, 
аудандық ардагерлер кеңесінің төрағасы 
Өмірсерік Тақырбасов қатысты. Сыныпты ар
найы жабдықтап отыруды ұлағатты ұстаздың 
ұрпақтары міндетіне алды.

«СБ» ақпарат

ЖЕР – ДІННЕН 
ҚЫМБАТ
Біз қай тараптың пайымы дұрыс екенін 

шешпейміз. Әйтсе де шабуылды Хамас 
ұйымы бастағанын ұмытпаған абзал. Ша
буыл өріс ала бастағанда Израиль үкіметі 
«қазір тоқтамаса, соңына дейін барамыз» 
деп ескерткені де мәлім. Алайда қақтығыс 
өрши берді. Ақыры жауап ретінде қарсы та
рап Газа секторына толықтай қырғын салуға 
кірісті. Екі жақтан да мыңдаған бейбіт 
тұрғын қаза тапқаны көпке аян. 

Дегенмен бұл соғыс болмай қой май
тынын күнібұрын аңғартқан. Мәселе дінде 
емес, жерде. Палестина халқы еврей
лер жерімізді тартып алды деп санайды. 
Аумағы шамамен 25 мың шаршы метрді 
құрайтын жер үшін екі халық неге сонша 
таласып жатыр? Еврейлерге қатысты «жері 

жоқ халық» деген сөз бар. Тарихқа үңілсек, 
Палестинадағы еврей патшалықтары біз
дің дәуіріміздің 1ғасырында Рим им
периясының соққысынан күйреген. Содан 
бері бұл аумақта көптеген қожайын бол
ды. Бірақ Еуропа елдеріне таралған еврей
лер үшін тарихи отан әрқашан қасиетті, 
«жоғалған жұмақ» болып қала берді. 
Яһудилердің ғасырлар бойына жалғасып 
келе жатқан дұғаларының бірі: «Келесі 
жылы – Иерусалимде боламыз!». Бір нәрсені 
айтайық, сионизм – дін емес, еврейлердің 
тарихи отанына оралуы және онда мемлекет 
құру идеологиясы. Еврейлердің Палестинаға 
эмиграциясы баяу жүрді, бірақ өсе берді. 
Оларға еуропалық еврейлердің байлары 
қолдау көрсетті, мыңдаған кедей энтузиас
тармен бірге жер сатып алу үшін ақша жина
ды. Міне, бар мәселе осыдан шығады. «Жер 
сатып алуға» деген сөзге ерекше мән берген 
жөн, яғни, арабтар қазіргі Израиль жерін ев
рейлерге сатты. Ал палестиналықтар ежелгі 
атабабаларының заңды түрде жасалған 
«қателігін» елеместен, өштесуге көшті. Бұл 
жөнінде таяуда Мәжіліс депутаты, саясатта
нушы Айдос Сарым да айтқан болатын. 

– Бұл тұста арабтардың екі қателігі бар. 
Біріншісі, XIX ғасырдан бастап еврей лер
ге жерін сата бастады. Екіншіден, Изра
иль мемлекеті пайда болғанда оны жоққа 
шығара салды. Ясир Арафат есімді палес
тиналықтардың көсемі болды. Соның «Из
раиль мен Палестина қақтығысында қару 
жеңбейді, араб анасының жатыры жеңеді» 
деген ұраны болатын. Бірақ мұны тыңдап 
жатқан Хамас ұйымы жоқ. Бұл ұйымды 
кімдер қаржыландырып, қолдап, неге айдап 
салып отыр? Осындай сауалдар бар. Нақты 
портретін шығара алмаймыз, – дейді ол.

Енді қараңыз, кейбір қаза болған 
палестиналық балалардың анасы «балам 
шейіт болды» деп қуанып жүрген бейне
жазбаларды көрдік. Бұндай дүниетаным 

тұрғанда, жетпіс жылға жалғасқан бұл 
қақтығыс жақын арада тоқтамайды. Әрине, 
қақтығыстың ең басты себебі жер де
сек те, дүниетанымның да ықпалы барын 
жоққа шығармаймыз. Жалпы Ислам әлемі 
еврейлерді әуелден жау санайтыны белгілі. 
Палестиналықтардың түйсігіне бұл көзқарас 
әбден орнығып алған. 

ДАУ ДАҒДАРЫС 
ТУДЫРМАЙ МА?
Ендігі кезек, бұл қақтығыстың әлем 

үшін қалай әсер ететінін білу. Әсіресе, 
экономикаға кері ықпалы көп. Сарапшы
лар соғыс тоқтамаса, мұнайдың баррелі 150 
долларға жетуі мүмкін екенін айтуда. Алай
да мұнай экспорттайтын Қазақстан бұл үшін 
бөркін аспанға ата алмайды. Осыған дейін 
біз мұнай бағасы теңгенің нығаюына аз ғана 
әсер ете алатынын сараптап жаздық. Қош, 
сонымен қақтығыс тоқтамаса елімізге қалай 
әсер етуі мүмкін? 

Өткен айда Қаржы министрі Ерұлан 
Жамаубаев қақтығыс шиеленіскенге дейін 
мұнай бағасы барреліне 90 долларға жеткенін 
еске салды. Ведомство басшысының 
сөзінше, мұндай ауытқу ел экономикасы
на аса қатты әсер етпейді. Биыл алғашқы 8 
ай ішінде мұнай бағасы төмен болды. Енді 
мұнай бағасы өсе берсе, елге келетін доллар 
ағыны артады. Бұл өсімге ықпал етіп, теңге 
аздап нығаяды.

Бірақ қуануға ерте. Қазақстан Таяу Шы
ғысқа қанша алыс десек те, мемлекеттер 
арасында, әсіресе Қазақстан мен Израиль 
арасында бірлескен жобалар баршылық. 
Егер жағдай ушықса, арты үлкен дағдарысқа 
апарып соғады. Сарапшылардың пайымда
уынша, бұл жағдай инфляцияға қысымды 
күшейтуі мүмкін. Оған қоса Федералды 
резервті жүйедегі ақшанесие саясаты алда 

жеңілдеуі де мүмкін деп тұспалдайды.
Әлем нарықтары қазірдің өзінде 

Палестина мен Израиль арасындағы 
әскери қақтығыстарға реакция білдіріп 
үлгерген. Мұнай бағасының өсуімен бірге, 
акциялардың фьючерстері сәл төмендеген. 
Алтын шамамен 1 пайызға қымбаттады. 
Бұрын да Таяу Шығыс қақтығыстары нарық
тарды осылай алайдүлей ететін. Ескі әдеті
мен инвесторлар әзірге сабыр сақтап отыр.

«Нарықта байқалған төменгі рефлексінің 
реакциясы жалғасады немесе күшейеді 
деп айтуға әлі ерте. Бұл қақтығыстың 
қаншалықты тез және қаншалықты тара
латынына байланысты» деп топшылаған 
FE International инвестициялық банкинг 
бөлімінің басшысы Рэндал Стивенсон.

Әйтсе де сарапшылар мұнай бағасының 
қазіргі өсімін ресми ТельАвив пен Ха
мас тобы арасындағы қақтығысқа байла
ныс ты уақытша реакция деп санайды. 
Сарапшылардың пікірінше, соғыс қимыл
дарының орналасуына байланысты «қара 
алтынды» жеткізудің кез келген ірі көзіне 
тікелей қауіп төндірмейді. Бірақ солай бол
са да, әлемдік инвесторлар америкалық 
қазынашылық міндеттемелерін қолдайды. 
Сонымен қатар, АҚШтың Федералды 
резервтік жүйесі ставкаларды төмендету 
ықтималдығы да өскен.

Ал Халықаралық банк ПалестинаИзра
иль соғысының әлемдік экономикаға әсері 
әлі де шектеулі екенін мәлімдеген. Бірақ 
егер қақтығыс бүкіл Таяу Шығысқа таралса, 
оның салдары болжап білмейтін жағдайға 
апаруы мүмкін.

Қайткен күнде де бұл соғыс қай тарапқа 
да пайда әкелмейтіні анық. Әзірге келіссөзге 
шақырған елдердің мәлімдемелерін екі жақ 
елер емес. Шамасы, Израиль мен Палести
на шағын аумақтың қожайыны кім екенін 
қантөгіспен шешкісі келетін сыңайда.

ҚЫЗЫЛОРДА

АРАЛ

ҚАЗАЛЫ

ҚАРМАҚШЫ

ЖАЛАҒАШ

СЫРДАРИЯ

ШИЕЛІ

ЖАҢАҚОРҒАН

КӨЗҚАРАСТАР ҚАҚТЫҒЫСЫ
НЕМЕСЕ
ЖЕТПІС ЖЫЛДЫҚ ӨРТ

СОЛ СӘТТІ 
САҒЫНЫШПЕН 
ЕСКЕ АЛАМЫН

Теңге айналымға енген тарихи сәт күні 
кешегідей санамда сақталып тұр. Мен ол уақытта 

облыс әкімінің бірінші орынбасары, облыстық 
төтенше комиссиясының төрағасы едім. 

Сондықтан да ұмытылмас уақытты, ерекше күнді 
әр жыл сайын сағынышпен еске аламын. 

Облысқа ҚР Президенті аппараты нан 
қосымша тапсырма келді. Ұлттық қауіпсіздік 
қызметкерлерінің бақы лауы мен 14 қараша күні 
облыс әкімінің ғимаратында түнеп, ертесіне 
Ұлттық валютамыздың айналымға шыққанын 
хабарладық. Кабинетіме ешкім кірмей тіндей етіп, 
есіктің сыртынан мөр басылды. Құпия шифрі бар 
телеграмманы ҰҚК қызметкерлері әр екі сағат 
сайын маған жеткізіп беріп отырды. Мен сол тап
сырмаларды таң атқанға дейін жүргіздім. Барлық 
ақша ауыстыру бөлімшелерінің жұмыстары жа
сырын түрде дайындалды.

Өте құпия жағдайда арнайы ұшақпен банк
ноттар әкелініп, қоймаларда сақта лды. Алғашқы 
банкноттарда Сүйін байдың, Құрманғазының, 
Абылай ханның, Әбілқайыр ханның суреттері 
бейнеленген. Таңертең теңгені ауыстыруға 
келген адамдарға қолайсыздықтар туындамас 
үшін бүкіл облыста тиісті қызметкерлер жұмыс 
орындарында болды. Біздің облысқа теңге аса 
қиындықсыз жетті. 

Егемендігіміздің бір нышаны Әнұран, 
Елтаңба, Көк туымызбен қатар аталатын Ұлттық 
валюта – төл теңгеміздің 30 жылдық мерейтойы 
баршамызға құтты болсын. Қаржыгерлерді кәсіби 
мерекелерімен құттықтап, ел игілігі жолындағы 
еңбек теріне толағай табыс тілеймін!

Нажмадин МҰСАБАЕВ,
қоғам қайраткері

ҰЛТТЫҚ ВАЛЮТАҒА 30 ЖЫЛ

Ұлттық банк құрамындағы есепкас
са орталықтарын қазынашылық жүйе
сіне өткізудегі өтпелі кезеңде 1996 
жылы Қаржы министрлігіне қарас ты 
Бюд жеттік банк болып бөлініп шық
ты да, 1998 жылдан бастап Қаржы ми
нистрлігінің қазынашылық депар таменті 
мен жергілікті жерлерде облыстық қазы
нашылық басқармалары, аудандық қа
зы нашылық бөлімдері бір құрылым 
болып біріктірілді. Тарихы есепкасса 
орта лықтарынан басталған Қаржы ми
нистр лігінің Қазынашылық комитеті 
мен аумақтық қазынашылық органда
ры болып құрылымдалған қазіргі қазы
нашы лық органының да, оның қызмет
керлерінің де тәуелсіз еліміздің төл 
теңге сінің айналымға енуіне қосқан та
рихи үлесі зор.

Облыстық қазынашылық депар та
менті – аймақтың бюджет саласына 
кірістердің түсуін, жоспарланған шы
ғыс тары бойынша қаражатының есебін 
жүр гізудегі, оның мақсатты бағыт
тарына шығыстаудағы төлем операция
ларын бақылайтын, жоспарланған мер
зімінде өткізілуін қадағалайтын ең 
маңызды органдардың бірі. Теңге баға
мы ның тұрақтылығы жоспарланған қара
жатты белгіленген мақсатқа жұмсауға 
қол жеткізілуіне, бюджетке түсетін са
лықтардың да құнының сақталуына кепіл 
болады. Қазынашылық органдарының 
шы ғыстар бойынша төлемдерді уақытылы 
және жылдам өткізуді ұйымдастыруының 
арқасында құрылыс саласындағы, мем
лекеттік сатып алуға қатысатын өнім 
беруші мекемелердің қол астындағы жеке 
тұлғалардың еңбекақысын уақытылы 
алуы қамтамасыз етілуде. 

Жоғарыда аталған қызметтерден 
бөлек, құрылыс саласында мемлекеттік 
сатып алу барысында әлеуетті өнім 
берушілердің жұмыс тәжірибесін элек
тронды конкурс кезінде автоматты 
түрде бағалау мақсатында олардың өз 
өтінімдеріне сәйкес, бұрынғы жасаған 
күрделі құрылыс жұмыстарының есебін 
жүргізу үшін электронды депозитарий
ге тіркеу жүргізіліп келеді. Мемлекеттік 
сатып алулар бойынша мемлекеттік 
мекемелердің келісімшарттарын мін
деттемелері бойынша жоспарланған 
қаражат есебінен қазынашылық орган
дарына тіркеу арқылы бюджет қаржысын 
алдын  ала резервтеуге мүмкіндік береді. 
Әлеуетті өнім берушілерге де өздерінің 
ұсынған өнімдеріне қаражаттың 
уақытылы төленуіне мемлекет тарапы
нан кепілдік берілуде. Сондайақ мемле
кеттікжекеменшік әріптестік аясында 
жасалатын келісімшарттарды да қазы
нашылық органдарында тіркеу арқылы 
жеке тұлғалардың әлеуметтік салаға ин
вестиция құюына мемлекет тарапынан 
кепілдік беріліп отыр. 

Қазынашылық органдарында күрделі 
құрылыс жұмыстары бойынша жоба
сметалық құны 2 миллиард теңгеден аса
тын нысандардың бас мердігерлері мен 
қосалқы мердігерлерге қазынашылықтан 
арнайы мемлекеттік сатып алу шоттары 
ашылып, қаржылық қамтамасыз етілуіне 
қызмет көрсетілуде. Қаражат нақты 
қаралған нысанның құрылысы бойын
ша ғана шығысталып, басқа бағыттарға 
жіберілмеуі қадағалануда. Сондайақ 
сол құрылыс нысанының салықтары мен 
жұмысшылар жалақысының уақытылы 

берілуі қамтамасыз етілуде. 
Бұл төлемдердің уақытылы жасалуы

на қазынашылықтан бөлек, осы бюд
жет қаражатын алдын ала жоспарлай
тын, салықтардың уақытылы түсуін 
ұйымдастыратын, оларға енгізілетін 
түзетулер мен өзгерістерді уақытылы 
реттейтін, бюджет қаражатының мақ
сатты жұмсалуына бақылау жүргізетін 
орталық органдардың жергілікті жердегі 
құрылымдары мен тиісті жергілікті 
атқарушы органдардың да еңбектері зор 
екендігін атай кету керек. 

Облыстық қазынашылық 
департаментінің ұжымы өңірдегі бар
ша қаржыгерлерді, қаржы саласының 
ардагерлерін, облыстық Ұлттық банк, 
екінші деңгейлі банк қызметкерлері мен 
ардагерлерін, қазынашылық органын
да қызмет атқарып, қазіргі таңда басқа 
салаларда абыройлы еңбек етіп жүрген 
әріптестерді, қазынашылықтан зей
нетке шыққан барша ардагерлерімізді 
15 қараша Ұлттық валюта – Теңге 
күні және Қазақстан Республикасы 
қаржыгерлерінің төл мерекесімен шын 
жүректен құттықтаймыз. Егемен еліміздің 
экономикасының дамуына күшжігерін 
аянбай жұмсап, аймақтың әлеуметтік
экономикалық дамуына қосқан зор 
үлестеріңіз елене берсін, қызметтеріңіз 
абыройлы болып, халықтың алғысына 
бөлене беріңіздер деп тілек білдіреміз.

Тәуелсіздігіміз тұғырлы болсын!

Ә.ДҮЙСЕНБАЕВ,
облыс бойынша 

қазынашылық департаментінің 
басшысы

ЕЛ ҚАЗЫНАСЫН ТЕҢГЕРГЕН 
ТӨЛ ТЕҢГЕ

Облыстық басқарма бас
шылары мен қала, аудан 
әкімдері өңірде салынатын ны
сандар бойынша атқарылған 
жұмыстарды баяндады. Оның 
ішінде қарқыны баяу, жыл 
соңына дейін пайдалануға беру 
жос пары орындалмау қаупі 
бар нысандар бойынша жағдай 
егжейтегжейлі қарас тырылды.

Аймақ басшысы салынатын 
құрылыс ны сан дарының ең ал
дымен сапалы болуын қатаң 
қадағалауды тапсырды.

– Үкімет басшысы ай сайын 

әлеуметтікэко но  ми  калық даму 
және рес публикалық бюджеттің 
ат қарылу қорытындыларын 
тұрақты қарап келеді. Негізі 
9 ай қорытындысына мән 
беріледі және жылдық бол
жам нақтыланады. Барлық 
макроэкономикалық көрсет
кіш тердің 100 пайыздан аса 
орындалуы үшін әрбір бюд
жеттік бағдарлама әкімшісі және 
әкімдер бірлесіп жұмыс жасауы 
қажет. 

Сондайақ жоспарланған 
қара жат 100 пайыз мақ сатты 

және уақытылы игерілуі тиіс. Осы 
бас тан тауар жеткізушілермен, 
мер дігерлермен заң аясын
да тиісті жұмыс жүргізіңіздер. 
Ұлттық жобалар мен 
бағдарламалардағы өңірге 
қатысты көрсеткіштердің орын
далуын тікелей қадағалаңыздар! 
– деді Нұрлыбек Машбекұлы.

Мұнан бөлек, облыс әкімі 
елді мекендердегі санитарлық 
тазалық мәселесі күн тәртібінен 
түспейтінін атап өтті. Қала 
және аудан әкімдеріне аппа
рат инспекторлары анықтаған 
кемшіліктерді қалпына келтіріп, 
қорытындысын облыс әкімі 
аппаратына шұғыл жолдауды 
міндеттеді.

ҚҰРЫЛЫС:
ҚАДАҒАЛАУ ҚАТАҢ БОЛУЫ ТИІС

Кеше облыс әкімі Нұрлыбек Нәлібаевтың қатысуымен 
құрылыс мәселелеріне арналған мәжіліс өтті. Бұл туралы облыс 

әкімінің баспасөз қызметі хабарлады. 

Sb Мадияр Төлеу, 
«Сыр бойы»

Кейінгі екі айда әлем жұртының 
назары Таяу Шығысқа ауды. Израиль 
мен Палестина арасындағы соғысты 

меңзеп отырмыз. Хамас ұйымы 
бастаған соғыстан екі тараптың да 

бейбіт тұрғындары қырылып, бітіспес 
шайқасқа ұласты. Бұған қоса Палестина 

мен Израильді қолдаушы елдер өзара 
топтасып, қақтығыстың ауқымын 
кеңейтуде. Енді сарапшылар бұл 

жолғы шайқастың ұзаққа созылатынын 
болжайды. Осы қақтығыс жайы сөз 

болғанда ежелден өршіген діни 
көзқарастың келіспеуі айтылады. 
Алайда тақырыпқа терең үңілсек, 

мәселе мүлде басқада.

НазарSb

«Сыр бойы», «Кызылординские вести», 
«Ақмешіт апталығы», «Ақмешіт жастары» 
және ауданның барлық басылымдарына 
хабарландыру орналастырғыңыз келсе: 
70-00-52  телефон ы арқылы байланысуға 

болады. E-maіl: smjarnama@mail.ru

Қоғамның ынтымағы, елдің бірлігі 
үшін талмай еңбек ету – елдік парызымыз. 
Құранда Алла Тағала: «Бір-біріңе игілікте 
әрі тақуалықта жәрдемдесіңдер, күнәда 
және дұшпандықта жәрдемдеспеңдер. 
Ал ладан қорқып, сақтаныңдар!» деп бұ-
йырады («Мәйда» сүресі, 2-аят). «Жер 
бастым деп мәз болма, артыңда ізің 
қалмаса» деген екен байырғы ұлылар. Әр 
басқан қадамымыз қоғам үшін жасалған 
игіліктің ізіне айналуы қажет. Ардақты 
Пайғамбарымыз (с.ғ.с.): «Алла үшін адам-
дардың ең сүйіктісі – адамдарға пайда-
лы болғаны» деген екен. Адамдарға қол 
ұшын созып, сүрінгенге демеу болып, 
жақсы істерге жол көрсету – шынайы мұ-
сылманның бейнесі. Жауапкершілік жүк-
телген ісінде немқұрайлық танытпай, 
тір шілігіне тиянақтылық, ұқыптылық та-
нытқанда өз міндетін атқарған болады. 
Бүгінгі күні үлкен сын-қатердің біріне 
айналған білімсіздік пен жалқаулық мұ-
сыл ман пенденің де қыр соңынан қалар 
емес. 

Бабаларымыз: «Адал еңбекпен мал 
іздемек – арлы адамның ісі» деп айтқан 
екен. Адам бойындағы ар-ұят қана адал 
еңбекке жол ашады. Ары намысқа, на-
мысы еңбек етуге, еңбегі адалдыққа, 
адал  дығы ел игілігіне пайда әкеледі. Мұ-
сылман әрқашан білімді, еңбекқор болуы 
керек. Дініміз осыны бұйырады, осы ған 
жетелейді. Бабаларымыз адал ең бекті 
сүй ді. Бірі ұсталықпен, бірі мал шар уа-
шылығымен айналысты, енді бірі кетпен 
шауып, егін екті. Ұрпақтарына адал еңбек 
етуді үйретті.

Абай атамыз да: «Еңбек етсең ерінбей, 
тояды қарның тіленбей» деп насихат 
қалдырған. Бұл – әр отбасында айтылып 
отыруы тиіс қанатты сөз. Иманмен су-
сындаған ата-бабаларымыз, ақжаулықты 
аналарымыз кісінің ақысын жемеуге, 
қоғам мүлкіне қол сұқпауға тәрбиеледі. 
Маңдай термен тапқан нанның адал әрі 
тәтті екенін өз еңбектерімен үлгі етіп 
көрсетті. Мұның барлығы – қанда бар 
асыл қасиетіміз. Біз оны ұмытпай, ұр-
пақтан-ұрпаққа насихаттап, түсіндіріп 
жет кізуіміз керек. Маңдай тер, адал еңбек 
бар жерде береке-бірлік болады. Абы-
рой, сый-құрмет биік тұрады. Ағайынның 
тілеулестігі артады. Қоғамға пайдалы аза-
мат болу дініміздің әмірі екенін ескеруіміз 
керек.

Еңбегің адал болса, 
берекесі сонда артады

Дініміз адал мал табуға, маңдай тер 
төгіп, еңбек етуге үндейді. Қасиетті Құран 
аятында былай деп келеді: «Уа, иман 
келтіргендер! Жұма күні намаз үшін азан 
айтылған кезде, дереу Алланы еске алуға 
ұмтылыңдар және сауданы қойыңдар. Егер 
білген болсаңдар, сендер үшін жақсы. На-
маз өтелген кезде, жер жүзіне таралыңдар 
да, Алланың берекетінен несібе іздеңдер. 
Сондай-ақ Алланы көбірек зікір етіңдер. 
Әрине құтыларсыңдар» деп айтқан 
(«Жұма» сүресі, 9-10-аяттар). Аталған 
аят құлшылық уағында тіршілікке сәл 
тоқтау қоя тұрып, Алланы еске алуға, па-
рыз ғибадатты орындауға шақырады. Ал 
жамағат болып жұма намазын өтегеннен 
кейін жер бетіне таралып, Алланың 
бұйыртқан несібесін ақ адал еңбекпен табу 
– парыздан кейінгі парызымыз. Себебі, 
хадисте: «Адал кәсіп табуға талпыну – па-
рыздан кейінгі парыз», – делінген. Абай 
атамыз «Сегіз аяқ» өлеңінде: 

«Егіннің ебін,
Сауданың тегін
Үйреніп, ойлап, мал ізде.
Адал бол, бай тап,
Адам бол, мал тап,
Қуансаң қуан сол кезде», – дейді. 

Әр адамның тіршілікке бір ебі болады. 
Нәпақасын адал табуға бойындағы ебін, 
мүмкіндігін, қарым-қабілетін қолда нуы 
қажет. Қулық-сұмдықпен, ұрлық-қар-

лық пен, арам жолмен мал табуға құмарт-
паған жөн. Әрине ұрлықпен, араммен, 
жа маншылық жолмен келген дүниенің 
көл-көсір пайдасы болар-ау, бірақ бере-
кесі болмайтыны ақиқат. Береке – адал 
ең бекте, маңдай терде. Алла Тағала бы-
лай бұйырады: «Әй, адамдар! Жер бе-
тіндегі нәрселердің халал әрі тазасынан 
жеңдер!» («Бақара» сүресі, 168-аят). Ар-
дақты Пайғамбарымыз (с.ғ.с.) сахабала-
рына әрдайым еңбек ету керектігін, адал 
жолмен табыс табудың сауапты іс еке-
нін насихаттап айтатын болған. Хадис-
терінің бірінде: «Сауап тұрғысынан ең 
ұлы амалдардың бірі – еңбекпен отбасы на 
нәпақа табу» десе, бір хадисінде: «Аны-
ғында сендердің біреулеріңнің арқан алып, 
тауға барып иығында отын көтеріп келіп, 
базарда сатып, сол арқылы Алла Тағала 
оны мұқтаж қылмағаны, оған кейде беріп, 
кейде бермейтін адамдардан сұрағанынан 
әлдеқайда қайырлы» деп айтқан.

Біз Алладан не нәрсенің де берекесін 
тілеген халықпыз. Тапқаның аз болсын, 
көп болсын берекесі маңызды. Береке 
адалдықта, таза нәрседе болады. Еңбегің 
адал болса, ол жерде береке тұратынын 
ұмытпа. 

Адал кәсіп – 
жан тыныштығы

Саңлақ сахаба хазіреті Омар (р.ғ.): 
«Еңбек етіңдер, табыс табыңдар, Алла 
Тағала ризығымды жұмыс істемесем де 
жібереді демеңдер! Алла Тағала аспан-
нан ақша жаудырмайды» деп насихат 
айтса, енді бір сөзінде: «Кейбір адам-
ды көргенімде ол маған ұнап қалады. 
Кейін ол адам жайында сұрағанымда, 
оның жұмыссыз екендігін біліп, оған де-
ген құрметім бірден жоғалып кетеді» деп 
терең мағыналы ой тастайды. Адамды 
тоқтық та аздырады, кейде жоқтық та 
аздырып жібереді. Жоқтық деген сөз – 
дұрыс кәсіп, ақ адал жұмыстың болмауы. 
Сондықтан азып-тозбау үшін ең алды-
мен еңбек адамы болып, адал кәсіп жа-
сау – жанның нағыз тыныштығы. Хәкім 
Абай атамыз: «Тамағы тоқтық, Жұмысы 
жоқтық, Аздырар адам баласын» деп қалай 
теңеп айтқан дерсің, осындайда.

Бірде үсті-басы алба-жұлба, сақал-
шашы әбден өсіп кеткен бір бәдәуи 
мешітке келеді. Бәдәуиді бұндай жұпыны 
халде көрген Пайғамбарымыз (с.ғ.с.) 
қасына шақырып, мынадай жағдайға 
қалай тап болғанын сұрайды. Әлгі адам 
Алла Елшісіне (с.ғ.с.) жұмыссыз жүргенін, 
осы себепті азып-тозып кеткенін айтады. 
Пайғамбарымыз (с.ғ.с.) әлгіге қарап: 

– Қазір маған арқан мен балта алып 
келе аласың ба? – деп сұрайды. 

Бәдәуи көп ұзамай арқан мен балта-
ны өзімен алып келеді. Пайғамбарымыз 
(с.ғ.с.) оған: 

– Енді бұларды алып бар да, та-
удан отын шауып әкел, сосын оны 

базарға барып сат, – дейді. Әлгі бәдәуи 
Пайғамбарымыздың (с.ғ.с.) айтқанын 
орындап, аз уақыттың ішінде адалынан 
мол табысқа кенеледі. Жалқаулықтан тек 
еңбекке деген талпыныс құтқарады деген 
осы. 

Бірде Алла Елшісі (с.ғ.с.) сахаба Сағыд 
ибн Муазбен (р.ғ.) қол алысып амандасады. 
Қолдарының күстеніп кеткенін байқап, 
себебін сұрайды. Сахаба болса, отбасын 
адал еңбегімен асырау үшін еңбектеніп 
жүргенін айтады. Бұл жауапқа тәнті болған 
ардақты Пайғамбарымыз (с.ғ.с.): «Міне, 
Алла Тағала осындай қолды жақсы көреді» 
деп еңбек адамының қолына ілтипат 
көрсеткен екен.

Лұқман Хәкім баласына көп өсиет 
айтқан. Соның бірінде: «Ұлым, адал 
кәсіп етіп жоқшылықтан өзіңді сақта. 
Жоқшылық көрген адам мынандай үш 
қайғыға тап болады. Біріншіден, дінін әл-
сіретеді, сеніміне кір келтіреді. Өйткені, 
ке дейлік адамды жаман ниеттерге жете-
лейді. Екіншіден, ақылын азайтады. Өйт-
кені, мұқтаждық адамның еңсесін түсіріп, 
есін шығарады. Үшіншіден, адамгершілігі 
әлсірейді, қоғамға жеккөрінішті болады» 
деген екен. Әрбір ата-ана жастайынан ба-
лаларына Лұқман Хәкімнің осы насихатын 
айтса, артық етпейді.

Жалқаулық жақсылыққа 
жеткізбейді

Жалқаулық – адам жанының әуелден 
дұшпаны. Еңбек ету сөзбен емес, тек іспен 
болады. Сондықтан алға қарай талпыну 
үшін жалқаулықтан түбегейлі алыс болу 
қажет. Абай атамыз қара сөзінде: «Күллі 
адам баласын қор қылатын үш нәрсе бар. 
Сонан қашпақ керек: әуелі – надандық, 
екіншісі – еріншектік, үшінші – залымдық 
деп білесің. Еріншектік – күллі дүниедегі 
өнердің дұшпаны. Талапсыздық, жігер-
сіздік, ұятсыздық, кедейлік – бәрі осыдан 
шығады» деп жағымсыз істің бәрі осы 
жалқаулық пен бойдағы еріншектіктен ту-
атынын айтып кеткен. 

Хадисші имам Әбу Дәуідтен жет-
кен хабардың бірінде былай деп келеді. 
Ардақты Пайғамбарымыз (с.ғ.с.) бір күні 
саха баларына: «Кімде-кім маған адам-
дардан ешнәрсе сұрамаймын деп кепілдік 
берсе, мен де оның жәннаттық болатыны-
на кепіл боламын» дейді. Сонда Сәубан 
(р.ғ.) есімді сахаба: «Иә, Алланың Елшісі! 
Бүгіннен бастап адамдардан ешнәрсе 
сұрамайтын боламын» дейді. Осы жағдайға 
куә болған сондағы адамдар сахаба 
Сәубанның (р.ғ.) дүниеден өтем дегенше 
адам баласынан ешнәрсе сұрамағандығын 
айтқан екен. Жалқаулықты жеңген адам 
ешкімге қол жаймайды, ешқашан тел-
мірмейді. Жоқ-жітікке еңбегімен тапқан 
табысын бөліп, зекет-садақа беріп, мол 
сауаптарға кенеледі. 

Адамда талап болса, тау қопарады. 
Абайша айтсақ, ең алдымен адам бала-

сын алға жетелейтін талабы тұру керек, 
екіншісі еңбексүйгіштік қасиеті бойда 
болу қажет, үшіншісі терең ой ғана та-
бысты етеді. Бабаларымыз «Еріншектің 
ертеңі бітпейді» немесе «Жалқаулық – 
жаман ауру» деп бізді мұндай жағымсыз 
істерден тыйып отырған. Адамның ша-
масы жетпеген жерге оның дұғасы жетеді 
деген. Ардақты Пайғамбарымыз (с.ғ.с.) 
дұғаларының ішінде адамның әлсіз тұсы 
осы жалқаулықтан сақтануды қоса тілеген. 

Үмметіне үйретіп кеткен дұғаларының 
бірінде былай келеді: «Иә, Алла! Анығында 
мен сенен ғана жәрдем тілеймін. Мені 
әлсіздіктен, жалқаулықтан, қорқақтықтан, 
сараңдықтан, жауыздықтан, тура жолдан 
бұрылып кетуден, біреуге тәуелді болу-
дан өзіңнен пана тілеймін». Кежегемізді 
кері тартқан жалқаулық дертінен құтылу 
үшін әрдайым дұға етіп жүрген абзал екен. 
Жалқаулық – жақсылық жолын жабатын 
шайтанның бірден-бір құралы. Ал асыл 
дініміз ислам жатыпішер жалқаулықтан, 
біреуге қол жаятын масылдықтан әрдайым 
қайтарады. 

Еңбек адамын үлгі ет!

Халқымызда: «Еңбек етсең – еленер-
сің» деген қанатты сөз бар. Жазушы 
Әзілхан Нұршайықов: «Бала тәрбиесінің 
ең үлкені – еңбекке баулу. Еңбекшіл жас 
қана ең үздік азамат болып қалыптасады» 
деп айтқан екен. Бала кезден еңбекпен 
тәрбиеленіп, атакәсіппен өскен ұрпақ 
елінің елеулісі, халқының қалаулысына 
айналады. Адал еңбекпен өскен ұрпақ 
ер жеткен соң елдің де ертеңін ойлайды. 
Бар күш-қайратын, ілім-білімін елі мен 
халық игілігі үшін жұмсайды. Өзіңнің 
нәпсіңе емес, адамшылықтың болмысына 
қызмет ету – үлкен сауап іс. Абай атамыз: 
«Өзің үшін еңбек қылсаң, өзі үшін оттаған 
хайуанның бірі боласың, адамшылықтың 
қарызы үшін еңбек қылсаң, Алланың 
сүйген құлының бірі боласың» дейді.

Иса (ғ.с.) пайғамбар бір иман келтірген 
жас жігітке: 

– Қайда жұмыс істейсің?– деп сұраған 
екен. Сонда әлгі жас: 

– Ғибадат жасаумен уақыт өткіземін, – 
деп жауап қайтарады. Иса (с.ғ.) пайғамбар: 

– Жарайды, онда қайдан тамақтанасың? 
– дейді. Әлгі жігіт: 

– Бүкіл қажет нәрселерді бауы-
рым береді, – дейді. Сол кезде Иса (ғ.с.) 
пайғамбар: 

– Олай болса, бауырың сенен де құнды 
ғибадат жасап жүр, – деп терең ой тастар 
сөз айтқан екен. 

Оқиғадан түсінгеніміздей, әр нәрсенің 
өз уақыты бар. Құлшылықтың орындала-
тын өз уақыты болғаны секілді тіршілік 
етудің де уақыт сағаты бар. Құлшылықты 
да қаза етпей, тіршілікті де тұралатпай 
алып жүру – кемел мұсылманшылықтың 
сипаты. 

Президент Қасым-Жомарт Тоқаев 
«Әділетті мемлекет. Біртұтас ұлт. Берекелі 
қоғам» атты Жолдауында: «Елімізде 
еңбекқор адам, кәсіби маман ең сый-
лы адам болуға тиіс. Осындай азаматтар 
мемлекетімізді дамытады. Біз қарапайым 
еңбек адамына құрмет көрсетуіміз керек. 
Көрші мемлекеттің азаматтары шетелге 
барып, жұмыс талғамай еңбек етіп жа-
тыр. Олар біздің елде де өте жақсы табыс 
тауып жүр. Дәл осындай жандардан үлгі 
алу керек. Шын мәнінде, ең бастысы – 
адал еңбек. Біз мұны жете түсінетін ұрпақ 
тәрбиелеуге тиіспіз» деген еді.

Тоқсан ауыз сөздің тобықтай түйіні, 
еңбек бәрін жеңбек. Адал еңбек адамды 
шынықтырады, төзімділікке тәрбиелейді, 
мол жақсылыққа жеткізеді. Сондықтан қай 
кезеңде болмасын ең алдымен еңбек ада-
мын құрметтеп, қолдап, өскелең ұрпаққа 
үлгі етіп көрсетуіміз қажет. Сонда ғана жас 
ұрпақ еңбексүйгіш әрі елге сыйлы болмақ.

Болатбек қажы АБУ,
облыстың бас имамы

Сыр елінің білім сала-
сы ауыр қазаға ұшырады. 
63 жасқа толған шағында 
көрнекті ұстаз, техника ғы-
лымдарының кандидаты 
Оразбек Тәшен Оразбекұлы 
дүниеден өтті. Қызылорда 
ашық университеті мен Қы-
зылорда жоғары көпсалалы 
колледжінің ұжымы Тәшен 
Оразбекұлының туыстары 
мен жақындарының қай-
ғысына ортақтасып, көңіл 
айтады.

Тәшен Оразбекұлы 1960 
жылы 20 маусымда Қы-
зыл орда облысы, Шиелі 
кен тінде дүниеге келген. 
1967 жылы орта мектептің 
бірінші сыныбына оқуға ба-
рып, 1977 жылы №45 қазақ 
орта мектебін бітірді. (Қазіргі «Ақ Орда» мектеп гимназиясы). 

1977-1980 жылдар аралығында Қызылорда политехни-
калық техникумында студент, 1980-1982 жылдары Семей 
қаласында әскери борышын өтеді. 1982 жылы желтоқсан 
айында Ресей Федерациясының Пенза қаласында  Пенза 
құрылыс инженерлері институтына түсіп, 1988 жылы толық 
курсын «Инженер-құрылысшы» мамандығы бойынша үздік 
дипломмен бітірді.

Еңбек жолын 1988 жылы Шиелі 31-Жылжымалы меха-
никаландырылған колоннасы мекемесінде участок мастері 
болып бастаған ол, ЖГМҚИ Қызылорда филиалында, асси-
стент, аға оқытушы, аға ғылыми қызметкер болды.

1991-1992 жылдар аралығында Киев қаласында Украина 
мемлекеттік Фарфор-фаянс ғылыми зерттеу институтын-
да тағылымдамадан (стажировка) өтті. 1992-1997 жылда-
ры Шиелі тұтынушылар кооперациясына қарасты «Нан за-
уытында» бас инженер қызмет атқарды. 1997-1999  жылдары 
Ы.Жақаев атындағы Қызылорда поли техникалық институты, 
Қорқыт ата атындағы Қызылорда мемлекеттік университеті 
ректорының көмекшісі, аға оқы тушы, 1998-1999 жылдары  
Қызылорда облысы әкімінің кө мекшісі қызметтерін атқарды.

1999-2012 жылдары Қорқыт ата атындағы ҚМУ-да аға 
оқытушы, жалпы мәселелер жөніндегі проректор, әкімшілік 
шаруашылық департаментінің директоры, политехникалық 
институт директорының орынбасары болып абыроймен 
қызмет атқарған. 2000 жылы «Құрылыс материалдары 
мен бұйымдары» мамандығы бойынша кандидаттық дис-
сертациясын сәтті қорғап, Тәшен Оразбекұлына  техника 
ғылымдарының кандидаты ғылыми дәрежесі берілген.

Осы жылдары Тәшен Оразбекұлы уақытпен санаспай 
сол кезде жаңадан құрылған Қорқыт ата атындағы Қы зыл-
орда мемлекеттік университетінің дамуына, мате риал дық-
техникалық базасының, оқу ғимараттары мен жатақ ха  на-
ларының  жөндеуден өтіп, қайта жаңғыруына ерен ең бек 
сіңірді. Сонымен қатар сол күрделі кезеңдерде оқу ғима-
раттарының жылу және су жүйелері түгелдей ауыстырылып, 
жаңартылды.

2012-2023 жылдар аралығында М.Саламатов атындағы 
Қызмет көрсету және сервис  колледжінің директоры болды, 
2023 жылдың 24 наурызынан бастап М.Ықсанов атындағы 
Қызылорда по литехникалық колледжінің директоры болып 
қызмет ат қарды. Бұл жылдары да аймақтың техникалық және 
кәсіптік білім беру жүйесінің дамуына өлшеусіз үлес қосып, 
елге сыйлы, халыққа қамқор бола білді. Қай жұмыста болма-
сын абыройлы еңбек атқарды.

Бақұл болыңыз, аяулы әріптес!
Үлкен жүректі асыл азамат, қоғамға, ортасына өте сый-

лы бола білген Тәшен Оразбекұлының жарқын бейнесі оны 
білетіндердің жадында мәңгі сақталады.

Қызылорда ашық университеті және Қызылорда 
жоғары көпсалалы колледжінің ұжымы

Тәшен ОРАЗБЕКҰЛЫ

Бақұл бол, әріптес
Қорқыт ата атындағы 

Қызылорда университетінде 
ұзақ жылдар еңбек атқарған 
ардақты әріптесіміз, тех-
ника ғылымдарының кан-
дидаты, білім саласының 
ардагері Тәшен Оразбек 
дүниеден озды. 

Тәшен Оразбекұлы 
1960 жылы Қызылорда об-
лысы, Шиелі кентінде дү-
ниеге келді. 1977-1980 
жыл дары Қызылорда поли-
техникалық техникумында, 
1982-1988 жылдары Ресей 
Федерациясының Пенза 
қа  ласында Пенза құрылыс 
ин  женерлері институтын-
да «Ин женер-құрылысшы» 
ма ман дығы бо йынша білім 
алды.

1988 жылы Шиелі 31-жылжымалы механикаландырылған 
колоннасы мекемесінде участок мастері болып еңбек 
етіп, сол жылы Жамбыл гидромелиорациялық құрылыс 
институтының Қызылорда филиалына қызметке ауысып, 
1991 жылға дейін ассистент, оқытушы, аға ғылыми қызметкер 
ретінде жұмыс атқарды. 1991-1992 жылдары Киев қаласында 
Украина мемлекеттік Фарфор-фаянс ғылыми зерттеу инсти-
тутында ғылыми тағылымдамадан өтті. 1992-1997 жылдары 
Шиелі тұтынушылар кооперациясына қарасты «Нан зауы-
тында» бас инженер, 1997-1999 жылдары Ы.Жақаев атындағы 
Қызылорда политехникалық институтының және Қорқыт ата 
атындағы Қызылорда мемлекеттік университеті ректорының 
көмекшісі, аға оқытушы, 1998-1999 жылдары  Қызылорда 
облысы әкімінің көмекшісі, 1999-2012 жылдары Қорқыт ата 
атындағы ҚМУ-да аға оқытушы, жалпы мәселелер жөніндегі 
проректор, әкімшілік шаруашылық департаментінің дирек-
торы, политехникалық институт директорының орынбасары 
болып қызмет атқарған. 

2000 жылы «Құрылыс материалдары және бұйымдары» 
мамандығы бойынша кандидаттық диссертациясын сәтті 
қорғап, техника ғылымдарының кандидаты ғылыми дә-
режесін иеленді.

Осы жылдары Тәшен Оразбекұлы Қорқыт ата атындағы 
Қызылорда мемлекеттік университетінің дамуына, мате-
риалдық-техникалық базасының, оқу ғимараттары мен жа-
тақханаларының  жөндеуден өтіп, қайта жаңғыруына еңбек 
сіңірді. 

2012-2023 жылдары М.Саламатов атындағы Қызмет 
көрсету және сервис  колледжінің директоры, 2023 жылдың 
24 наурызынан бастап М.Ықсанов атындағы Қызылорда 
политехникалық колледжінің директоры болып қызмет 
атқарды. Осы уақыт аралығында аймақтың техникалық және 
кәсіптік білім беру жүйесінің дамуына үлкен үлес қосып, абы-
ройлы еңбек етті.

Қоғамға, ортасына өте сыйлы бола білген ардақты 
әріптесіміз Тәшен Оразбекұлының жарқын бейнесі жады-
мызда мәңгі сақталады.

Қорқыт ата атындағы Қызылорда 
университетінің ұжымы

1-бет 

Биыл елге белгілі ғалым, техника 
ғылымдарының докторы, академик, жақ-
сылыққа жаны құмар, адалдықты, әділ-
дікті өміріне тірек еткен Серғазы Жиен-
құловтың туғанына 90 жыл толды.

ҚР Ұлттық машина жасау және көлік 
ғылым академиясының академигі, тех-
ника ғылымдарының докторы Серғазы 
Жиенқұловтың есімі жадымыздан мәңгі 
өшпек емес. Себебі, ғалымның қарапайым 
да бекзат, білімді де білікті, мәдениетті де 
зерделі ұстаз қалпын Қазақстанның зиялы 
қауымы түгел танып, құрметтейді.

Ол 1933 жылы 29 қазанда Алматы 
қаласында атақты көпес Байбұланның от-
басында дүниеге келген. Бұрынғы өткен 
бабалар азаматтың бағасын бергенде текті 
жерден шыққан деп жайдан-жай айтпаса 
керек. Оның арғы аталары – бір жағы әйгілі 
Құнанбаймен, екінші жағы Тезек төремен 
құдандалы игі жақсылар. Алматының 
сауда тарихын әйгілейтін «Қызыл таң» 
дүкенін Серғазы Ахметұлының аталары 
мен Д.Қонаевтың әкесі қатар ұстаған. Ал 
енді өнер тарихына келсек, біртуар Шара 
Жиенқұлова – Серғазы Ахметұлының 
немере әпкесі. Әкесі Ахмет-Сұлтан Бай-
бұланұлы – Ұлы Отан соғысының ардагері. 
Анасы Сатиш Жақсыбаева ұзақ жылдар 
Алматы қаласындағы кітапханада қызмет 
атқарды.

Серғазы Ахметұлының әрдайым үлгі 
тұтып, өнеге алған адамы атасы Байбұлан 
еді. Байбұлан Жиенқұлов – қазақтың ал-
ғашқы кәсіпкер-көпесі болған елге сый-
лы азамат. Оның он үш баласы болған. 
Тағдырдың тауқыметімен төртеуі ғана тірі 
қалады. Олар – Мұхамет-Сұлтан, Ахмет-
Сұлтан және Міржақып деген ұлдары мен 

Зейнеш атты қызы еді.
Серғазы Ахметұлы «Ерен еңбегі үшін» 

медалімен, КСРО ХШЖК күміс медалімен, 
«КСРО жоғары білім саласындағы жұ-
мыс тарда жеткен үздік табыстары үшін», 
«КСРО өнертапқышы» белгілерімен, ҚР 
Білім министрлігінің, КСРО Министр лер 
кеңесінің, БЛКЖО ОК Құрмет грамота-
ларымен, КСРО Жол қатынастары ми-
нистрлігінің сыйлығымен, «ҚР ғылымын 
дамытуға сіңірген еңбегі үшін», «Астанаға 

10 жыл» медалімен, ҚР Президентінің 
Құрмет грамотасымен марапатталған. 

Саналы ғұмырын ұрпақ тәрбиелеуге, 
ағартушылыққа арнаған ғалым-ұстаздың 
тәлімі мол, өнегелі ғұмыры өзгелерге үлгі.

Оның есімі Байқоңыр өңірінде тех-
никалық маман болып шығатын жас-
тар өмірімен де тығыз байланыс-
ты. Ғарышкерлер қаласы атанған 
Бай  қо ңыр дағы Қазақстан стандарты-
мен білім бе ретін, бүгінгі заман тала-

бына сай техник-механик, техник-тех-
нолог, құрылыс технигі, құрылыс әрлеу 
жұмыстарының шебері, тігінші, байланыс 
технигі, турист агенті, турист нұсқаушы, 
автокөлік слесарі, автокөлік шебері және 
экономист-бухгалтер, заңгер-кеңесші се-
кілді мамандар даярлайтын бірден-бір оқу 
орны – академик С.Жиенқұлов атындағы 
Байқоңыр жоғары колледжі.

Ол ашқан білім ордаларының қа-
тарында осы білім беру мекемесі де бар. 
Алматы қаласындағы Қазақстан-Ресей 
халықаралық университетінің ректо-
ры, техника ғылымдарының докторы, 
про фессор, ҚР Ұлттық машина жасау 
және көлік ғылым академиясының, Ре-
сей халықаралық көлік академиясының 
ака демигі, ғалым, өз елінің патриоты 
Байқоңыр қаласында ең алғаш қа зақ стан-
дық университеттің филиалын ашқан бо-
латын.

2004 жылы академиктің басшылығы-
мен осы университет базасында Байқо ңыр 
«Космос» колледжі ашылып, 2016 жылдың 
5 шілдесіндегі бұйрық негізінде академик 
С.Жиенқұлов атындағы Бай қоңыр жоғары 
колледжі болған еді.

Жуырда мұнда «Серғазы Ахметұлы 
Жиенқұлов 90 жаста» атты онкүндік іс- 
шара өткізілді. Онкүндікте тұлға болмысы 
толық ашылды.

Иә, Серғазы Ахметұлындай ұстаздық 
биікке көтерілген жанның үлгісі шәкірт-
тері мен жастар үшін өнеге болып 
қалатыны сөзсіз.

Қымбат БЕРДЕШ.
Байқоңыр қаласы

ҰСТАЗ ЕСІМІ ҰЛЫҚТАЛДЫ

ЕҢБЕК 
ЕТКЕНДІ ел сыйлайды

Руханият

БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 22521         Тапсырыс №1795e-mail: syrboyi@yandex.kz   /   www.syrboyi.kz Кезекші редактор  Мадияр ТӨЛЕУ

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

САЯХАТ СЫРЛАРЫ

№174 (20648) 14 қараша, сейсенбі  2023 жыл

Жалпы Арыстан баб жайлы тарихи 
деректер онша көп емес. Кейбір дерек-
терге сүйенсек, ХІ-ХІІ ғасырларда өмір 
сүрген. Отырар жеріндегі кесенесі көне 
сәулет өнер ескерткіштер қатарына 
жатады. Бұл кесене баб мазарының 
үстіне салынған. Әмір Темір Қожа Ах-
мет Яссауидің кесе несін салуды қолға 
алып, қабырғасы қаланып болған 
түні алып жасыл өгіз көтерілген ду-
алдарды мүйізімен соғып, құлатады. 
Қайта бастаса, әлгі өгіз құлатып та-
стайтын көрінеді. Бұл жайт әміршіні 
көп ойландырады. Сөйтіп жүргенде 
түсіне бір ақсақал еніп, аян береді. Ол 
Ахметтің ең алғашқы ұстазы Арыстан 
бабтың мүрдесі үстіне  мазар көтеруге 
әмір етеді. Осыдан соң мазарат са-
лынады. Кейіннен Қожа Ахметтің  
кесенесі бой көтереді. 

Ел арасында Арыстан баб жай-
лы сан түрлі әңгімелер айтылады. 
Өмірден өткенде әлемнің түкпір-
түкпірінен адам келіп, оның мәйітін 
өз елдеріне алып кетуге талас туын-
дайды, мәмілеге келе алмайды. Со-
дан Алланың құдіретімен мәйіт жеті 
мүрдеге айналады. Ел ақсақалдары 
жиналып «Жеті мүрдені түйеге ар-
тып, түйелердің басын бос қойып, қай 
жерге шөксе, сол жерге жерленсін» де-
ген бәтуаға келеді. Сол жеті мүрденің 
екеуі біздің елде. Біреуі Шәуілдірде, 
екіншісі Аралдың Ақирегінде. 
Қалғаны Қырғызстанның Жалала-
бад қаласында, Иранда екі жайы бар. 
Мекке-Мәдинада бір мазары болса, 
Израильдің Тель-Авив қаласынан елу 
шақырым жерде бабаның қасиетті 
орны бар. Бұның бәрі – Алланың 
құдіретімен болған жағдаяттар. 

Алдымен ардагерлер кесенеге тәу 
етіп, Құран бағыштады. Музейді ара-
лап көріп, бағалы заттардың тари-
хымен танысты. Жанына қойылған 
Өзбекәлі Жәнібековтің мазарына да 
Құран оқыды. 

Осы жерде мемлекет және қоғам 
қай раткері Өзбекәлі Жәнібековтің елі 
үшін жасаған еңбектеріне тоқтала кет-
кенді жөн көрдік. Өйткені сапар ба-
рысында бұл кісі жайлы сұраушылар 
қатары көп болды. Өзбекәлі Жәні-
бековтің ең бірінші Қожа Ахмет Яс-
сауи кесенесін қалпына келтіруге 
атсалысқанын халқымыз жақ сы біледі. 
Қожа Ахметтің еңбектерін Ке ңес дә-
уірінде ешкімнен қорықпай зерт теп, 
хикметтерін қазақшаға аудартып, 
кітаптарын баспадан шығартқан. 
Ста линнің бұйрығымен Эрмитажға 
алып кеткен Тайқазанды 1989 жылы 
қайтартып, Яссауи кесенесінің төріне 
қойдырған қайраткер. Сондай-ақ 
атақ ты Арыстан баб кесенесін қайта 
қалпына келтіруге күш салған. 1926 
жылдан бері тойлауға тыйым салған 
Наурыз мерекесін елге қайтарды. Одан 
қалды қазақтың ұмыт бола бастаған 
көне аспаптарын қайта құрастыртып, 
қалпына келтіртіп Алматыдан ар-
найы музей ашқызған. «Адырна», 
«Шертер», «Алтынай» секілді ұлттық 
ансамбльдерді ұйымдастырып, 
қазақтың ұлттық әндері мен күйлерін, 
билерін паш еткізген тұлға. 

Сол кезеңдегі қазақ тілінің күйіне 
алаңдап 1970-1975 жылдары Тор-
ғай об лысының бірінші хатшысы 
болғанда аудан мен ауыл басшылары-
нан қазақша ақпар беруді бұйырған 
жалғыз басшы. Міне, қазақ тіліне де-
ген жанашырлығын осыдан-ақ білуге 
болады. Осы жерде Арыстан баб 

кесенесі мен көне Отырар қалашығы 
дала музейінің директоры, Ауған 
соғысының ардагері Жәнібек Мақашов 
ардагерлерге жақсы жаңалық жеткізді. 
Алдағы уақытта Әбу Насыр әл Фараби 
мен Бейбарыс сұлтанның топырағын 
әкеліп, екі тұлғаға арнайы кесене салу 
мәселесі шешім тапқанын айтты.

Мұнан соң ардагерлер Отырар 
мем лекеттік археологиялық музей–
қорығы са раптама орталығына бар-
ды. Бұл жерде музейдің үш бөліктен 
тұратынын біл дік. Бірінші бөлік Әбу 
Насыр әл Фараби бабамызға арналса, 
екінші-үшінші бөліктеріне қазақтың 
ағаштан жасалған ұлттық-тұрмыстық 
бұйымдары мен ұлт тық киімдер 
қойылған. Музейдің негізгі бас бөлігі 
Шәуілдірде орналасқанын орталық 
қызметкері айтты.

Осыдан соң көне Отырар қалашы-
ғына жол тарттық. Бұл қаланың орны 
қазіргі Шәуілдір ауданы аумағында. 
Бұрын Фараб қалашығы атанған. Әбу 
Насыр әл-Фараби осы қалада дү ниеге 
келген. ІХ ғасырда Отырар та рихи 
қатынастар мен сауда жолдары тора-
бындағы аса ірі мәдениет орталығы 
бол ған. Көне шаһардың сыртқы 
жаңа қор шауының қақпасы алды-
нан дала музейінің қызметкерлері 
қарсы алды. Қор шаудың ішіне енген-
де 8 орындық көлік күтіп тұр екен. 
Көлікке үлкен кісілер отырысымен 
ескі қала қақпасына қарай алып кетті. 
Біз көлікті күтпей-ақ алдымен қала 
аумағындағы ескі монша орнына 
бардық. Ол он бөліктен тұрады екен. 
Жерасты галереясының ұзындығы 
50 метр, биіктігі 2 метр, ені 1,5 метр. 
Екі қатар керамикалық құбырлар 
арқылы су қоймасынан моншаға 
су жеткізіліп тұрған. Құбырлардың 
диаметрі 20 см. Оның төбесі опыры-
лып құлаған. Монша іргесіндегі га-
лерея төбесі сақталған. Табанында 
қыш тан құралған құбырлар желісі 
анықталды. Ол тұрақты жөндеуден 
өтіп тұрғаны байқалады. Галерея 
қазылған мәдени қабаттар ХІV ға-
сырға дейін қалыптасқан. Оған сол 
жер дегі керамикалық заттар айғақ. 
Басым бөлігі Қарахан дәуіріне (Х-ХІІІ) 
жатады. Монша қираған соң орны мен 
төңірегі, галереямен қоса  мазаратқа 
айналған.

Осыдан соң жаяулатып Отырар 
қалашығына үлкен сыртқы қақпадан 
кірдік. Экскурсовод қала ішіне қарай 
бастады. Көне қаладағы көшелерге 
тартылған су құбырларын, жаңбыр 
су лары сыртқа шығатын құбырлар 
жүйесін таныстырды. Сол кезеңнің 
өзінде Отырар қалашығының әлеу-
меттік даму мәдениетінің жоғары 
бол ғандығын аңғардық. Қорған ішінде 
мықты қарауылханалар орнатылғанын 
білдік. Заманауи тілмен айтқанда, әр 
жерде орналасқан қала ішіндегі по-
лиция бөлімшелері болса керек. Оны 
Шахристан қорғаны деп атайды екен. 
Осылайша көне шаһар тарихымен 
кеңінен таныстық.

Көне Отырар қалашығын аралап 
болғасын, сапар барысына разы болған 
еңбек ардагерлері Сыр елінің басшы 
азаматтары мен облыстық ардагер-
лер кеңесіне алғыс білдірді. Осындай 
сапарлар жиі болып тұрса екен деген 
ақжарма тілектерін жеткізді.

Кенжалы ЕРІМБЕТОВ, 
Еркін ӘБІЛОВ.

Қызылорда –Шәуілдір–Қызылорда

Отыз 
бабтың 

ордасы
Аймақ басшысының қолдауымен, облыстық ардагерлер кеңесінің 
ұйымдастыруымен еңбек ардагерлері Арыстан бабқа зиярат етіп, 

көне Отырар қалашығына сапарлап қайтты. Топ басшысы облыстық 
ардагерлер кеңесінің жауапты хатшысы Мақсұт Баекеев саяхат-сапар 

туралы  түсіндірді.

Алғыс білдіреміз
Мемлекет және қоғам қайраткері Қонысбек Төрешұлы 

Қазантаевтың туғанына 100 жыл толуына арналған іс-шараларды дай-
ындап атсалысқандары үшін облыс әкімдігіне, облыстық мәслихатқа, 
Шиелі, Сырдария, Жалағаш, Қармақшы аудандарының әкімдіктері мен 
мәслихаттарына және ақпараттық қолдаулары үшін облыстық «Сыр 
бойы» және «Кызылординские вести» газеттері редакцияларына  шын 
жүректен ризашылығымыз бен алғысымызды білдіреміз.

Қазантаевтар отбасы

Айтпағым, Сырдың жас ақын-
дарының жалынды жырлары жү-
ректерді жылытып жүргенін 
жұрт  шылық жақсы біледі. Міне, 
осы ған орай және өңірдің 85 жыл-
дық мерейтойының құрметіне об  -
лыстық мәдениет және спорт 
бас   қармасы мен Қазақстан Жазу-
шы лар одағы облыстық филиа лы -
ның ұйымдастыруымен Алма ты 
қаласында Сырдың жас ақын   дарының 
поэзия күндері өтті. Ай тулы шараға 
аймақ басшысы Нұр лыбек Нәлібаев 
айрықша қолдау көр  сетті.

– Сапар туралы айтыла бас та-
ғаннан қызу талқылау мен түрлі 
пікірді естідік. Әрине, республикада 
тұңғыш рет өткен іс-шараға мұндай 
көзқарастың болуы заңдылық. Соған 
қарамастан ақындар Алматыға зор 
шабытпен барды. Қанша деген-
мен өзге өңірге үлгі боларлық бас-
таманың ұлт әдебиетіне қосар үлесі 
зор. Танымдық шарадан тағылым 
алған жастардың пейілі ерекше. 
Ақындардың талантына тәнті болып, 
тәжірибе алмасып, жақсы жиындар 
өтті, – деді ақын, Қазақстан Жазушы-
лар одағы облыстық фи лиалының ди-
ректоры Қаршыға Есім сейітова.

Алғашқы күні ақындар «Кеңсай» 
зиратына барып, ұлт зиялыларына 
арнап Құран бағыштап, зиярат етті. 
Кейін әл Фараби атындағы Ұлттық 
мемлекеттік университеті журнали-
стика факультетінің студенттерімен 
тағылымды әңгіме өрбіп, келелі кез-
десу ұйымдастырылды. Сонымен 
қатар, ақындардың Алматы телеарна-
сы мен Қазақ радиосына берген сүбелі 

сұхбаты көпті сүйсінткені сөзсіз. 
Облыстық «Qyzylorda» телеарнасы 
да табиғат аясында түсірілім жасап, 
өлең оқыған сәттерді таспаға түсірді. 
Барша ақын-жазушылардың бір-бірін 
бауырға басып, ілтипат көрсетуі де 
– жастарға өнеге. Бұл ізеттілік пен 
ізгіліктің өріс алуына сеп екені айқын.

– Сырдың жас қаламгерлері Ал-
ма тыға барып, үш күн бойы жыр 
шуа ғына жанымызды жылыттық. 
Ала тау баурайындағы алғашқы 
қадам «Кеңсайға» жерленген ұлт 

зия  лыларына, әдебиет-руха ният 
қай  раткерлеріне, даңқты жерлес те-
рімізге Құран бағыш тау  дан бастал-
ды. Сол күннен-ақ Qyzylorda TV-ның 
сапарлатқандардың са пына қосқан 
түсірілім тобы Сыр ақындарының 
поэзия сағаттарын түсіруді бастап, 
ару қаланың ең көрікті орындарында 
шалқып өлең оқыған біздің бақытты 
сәттерімізді мүлт жібермей таспала-
ды. ҚазГУ-де, күзгі реңге көмілген 
Панфилов паркінде, ақын тағдырлар 
астасқан Есентай өзенінде өлең 
оқыған кез деріміз біздің жүрегімізде, 
телеар наның алтын қорында сақ-
талады, – деді жас ақын Мақсат Дау-
ылбай.

Сыр ақындарының әдебиеттегі 
орны ерекше. Оны республика мой-
ындайды. Алматыға барған сапа-
рымызда да мұны анық байқадық. 
Ел ағаларына сәлем беріп, жастар-
мен таныстық. Рухани серпіліс 
алдық. Киелі сахнада өлең оқыған 
сәтте аңыз ақындардан қалған рух-
ты се зіндік. Сырдың сүбелі сөзі, сұлу 
өле ңі алатаулықтарды тәнті етті. 
Алматыда үш күн бойы Сырдың по-
эзиясы салтанат құрды. Алаштың 
анасы атанған аймақтан арқаланып 
келген ақындарды құшақ жая қарсы 
алған аға буынның қолдауы қандай?! 
Сыйластық сый-сияпатта емес, 

алғаусыз көңілде екенін аң ғартты. 
Шабытпен жазылған өлеңге қанық 
болған көрерменнің де ықы ласы 
ыстық.

– Шығармашылық кешке ақын 
ағалар келіп, тілектестігін білдірді. 
Әр ақынның авторлығындағы бір-бір 
әннен орындалды. Сондай-ақ, эстра-
да жұлдыздары қатысты. Кеш жоғары 
деңгейде өтті. Бастысы, ба та мен оң 
баға алып, поэзиясүйер қауымның 
қошеметіне бөлендік, – деді ақын 
Аружан Оралбай.

Иә, поэзияны сағынған алматы-
лықтар, Сұлтанәлі Балғабаев, Бай бота 
Қошым-Ноғай бастаған та ланттар, 
Қасымхан Бегманов, Бауыр жан 
Жақып қоштаған классик ақындар, 
Гүлбаушан Тілеубекова, Гүлнәр 
Шәмшиева секілді дара дарындар, 
өлеңге ынтық жастар, жазушы-журна-
листер, Ерлан Жүніс, Бейбіт Сарыбай 
секілді жастарға жа нашыр ақындар 
көрермен болған қорытынды кеш 
өнеге мекені, шабыт алаңына айнал-
ды.

– Сахнаның шырайын шығарған 
Асылзат Арыстанбек, Толқын Қа-
былша, Назгүл Бердіқожа, Олжас 
Сән дібек, Мөлдір Айтбай, Биболат 
Сәтжан, Айдар Сайлауов, Аружан 
Оралбай, Ұлықбек Тәңірберген, Ақ жол 
Түменбай, Мақсат Дауылбай тәрізді 
жас ақындардың сырға толы жыр-
ларын оқырман қауым ықыластана 
тыңдап, қошемет көр сетіп отырды. 
Сахнада осы ақын дардың өлеңдеріне 
жазылған ән дер шырқалып, муза-
лар үндесті. Әсі ресе ақындар Ақжол 
Түменбай мен Мөлдір Айтбайдың жа-
расты дуэті залды сілтідей тын дырды. 
Алматыға Сырдарияның ақын дары 
жырдарияның жылы ағы сын ала кел-
гендей болды, – дейді ақын Байбота 
Қошым-Ноғай.

Кешке поэзия күндеріне келген 
ақындардың өлеңдеріне жазылған 
әндерді орындау үшін Жанар Болат-
бекова, Ғазизхан Шекербек, Кеңес 
Әлімжан секілді қазіргі эстраданың 
танымал әншілері де қатысты. Құт-
тықтау сөз сөйлеген Қасымхан Бег-
мановтың «Одаққа серпіліс сый-
лаған кеш» деген бағасы елді ерекше 
тебірентті. Ал академик, ақын Бау-
ыржан Жақып мұндай бастаманың 
тұңғыш рет байрақ көтергенін, та-
ланттар керуенінің сал танаты тұ-
тас Қазақ даласын там сандырып 
жатқанын айтты. Ару Алматының 
сұлу Сырдың поэзиясына аңсары 
ауғаны үшін Жа зушылар одағының 
басқарма тө ра ғасы Мереке Құлкенов 
аймақ бас шысына Алғыс хатын ар-
найы жолдады.

Кеш Қатира Жәленованың:
«Өрле, жастық!
Өрле сен самғау шыңға!
Саған күнә от болып жанбау сын 

да!», – деп басталатын жырының 
қуа тымен, Елена Әбдіхалықова апа-
йымыздың «Сыр елі» әнімен қоры-
тындыланды. 

Шара соңында Сыр ақындары 
Қазақстан Жазушылар одағы бас-
карма төрағасы Мереке Құлкеновтің 
Алғыс хатымен марапатталды. Өз 
кезегінде ақындар да ақ күріштен 
жасалған Қорқыт баба бейнесін тарту 
етті. Иә, игі бастама жалғасын тап-
са, нұр үстіне нұр. Бұл – парасатты 
поэзияның парқын түсінуге басты 
негіз.

Қызылорда-Алматы-
Қызылорда

жылы ағысыырдарияның
Алматыда Сырдың жас ақындарының поэзия күндері өтті

ПАРАСАТТЫ ПОЭЗИЯ

Ж

Ғазиз ғұмырдың 
ғажабын, талан тағдырлы, қым-қуыт 

мінезді, қуанышы мен қайғысы, көлеңкесі мен 
күнгейі, адам баласына тән толқу, тебірену, сезіну, 
ойға бату, мұң кешу, табиғат сұлулығы мен жараты-

лыс мазмұнынан үйлесім іздеу – ақын әлемінің әз бейнесі. 
Пенденің жан пердесін зерттеуге ұмтылу, тануға құлаш ұру, 

туған халқының бары мен жоғын екшеу, сыры мен жұмбағы мол 
ғаламмен сыралғы досындай қатар тұрып тілдесу, жан әлдилер 

жарындай ақжарыла сырласу бақытына ие болған ақынның 
үні үнемі ізгілікке үндейді.

Айдар САЙЛАУОВ,
«Сыр бойы»Sb


